
FAOLIYATLI YONDASHUV 
ASOSIDA MAKTABGACHA 
6-7 YOSHLI BOLALARDA 

NUTQIY KO‘NIKMALARINI 
RIVOJLANTIRISH METODIKASI

Ziyodullayeva Mohirabonu Ikromjon qizi
NDU Ta’lim va tarbiya nazariyasi va metodikasi

(maktabgacha ta’lim) mutaxassisligi
2-kurs magistranti

Annotatsiya: Mazkur maqolada faoliyatli yondashuv asosida maktabgacha yoshdagi 6–7 yoshli bolalarda nutqiy ko‘nik­
malarni rivojlantirish metodikasining nazariy va amaliy jihatlari yoritilgan. Tadqiqotda nutqning shaxs rivojlanishidagi o‘rni, 
maktabgacha yosh davrining nutqiy rivojlanishdagi ahamiyati hamda faoliyatga asoslangan mashg‘ulotlarning samara­
dorligi ilmiy manbalar va tajriba-sinov ishlari asosida tahlil qilingan. O‘yin, ijodiy topshiriqlar, muammoli vaziyatlar va dra­
matizatsiya orqali bolalarning lug‘at boyligi, bog‘lanishli nutqi, grammatik hamda kommunikativ ko‘nikmalarini rivojlantirish 
imkoniyatlari ochib berilgan.

Kalit so‘zlar: faoliyatli yondashuv, maktabgacha ta’lim, 6–7 yoshli bolalar, nutqiy rivojlanish, nutqiy ko‘nikmalar, bog‘la
nishli nutq, lug‘at boyligi, dialogik nutq, monologik nutq, o‘yin faoliyati, ijodiy topshiriqlar, dramatizatsiya, pedagogik meto­
dika, nutqni rivojlantirish.
Abstract: This article examines the theoretical and practical aspects of the methodology for developing speech skills in 
preschool children aged 6–7 based on an activity-based approach. The study analyzes the role of speech in personality 
development, the significance of the preschool period in speech development, as well as the effectiveness of activi­
ty-based educational sessions drawing on scientific sources and the results of experimental research. The possibilities of 
developing children’s vocabulary, coherent speech, grammatical, and communicative skills through play-based activities, 
creative tasks, problem situations, and dramatization are highlighted.

Key words: activity-based approach, preschool education, children aged 6–7, speech development, speech skills, 
coherent speech, vocabulary development, dialogic speech, monologic speech, play activity, creative tasks, dramatiza­
tion, pedagogical methodology, speech development.
Аннотация: В статье раскрываются теоретические и практические аспекты методики развития речевых навыков 
у детей дошкольного возраста 6–7 лет на основе деятельностного подхода. В исследовании проанализированы 
роль речи в развитии личности, значение дошкольного возраста в речевом развитии, а также эффективность 
занятий, организованных на основе деятельности, с опорой на научные источники и результаты опытно-экспери­
ментальной работы. Показаны возможности развития словарного запаса, связной речи, грамматических и ком­
муникативных навыков детей посредством игровых форм, творческих заданий, проблемных ситуаций и драмати­
зации.

Ключевые слова: деятельностный подход, дошкольное образование, дети 6–7 лет, речевое развитие, речевые 
навыки, связная речь, словарный запас, диалогическая речь, монологическая речь, игровая деятельность, твор­
ческие задания, драматизация, педагогическая методика, развитие речи.

KIRISH
Faoliyatli yondashuv pedagogik jarayonda bolaning shaxs sifatida shakllanishini uning faol ishtiroki orqali 

ta’minlashga qaratilgan ilmiy-metodik yo‘nalishdir. Ushbu yondashuvga ko‘ra, bilim, ko‘nikma va malakalar 
tayyor holda berilmaydi, balki bolalarning mustaqil faoliyati jarayonida shakllantiriladi. Maktabgacha yosh 
davrida faoliyatli yondashuv yetakchi ahamiyat kasb etib, u bolaning nutqiy, bilish va ijtimoiy rivojlanishini uyg‘un 
ta’minlaydi. 6–7 yosh davri bolalarda nutqiy rivojlanishning intensiv bosqichi hisoblanadi. Bu yoshda bolalarda 
quyidagi nutqiy ko‘nikmalar shakllanadi: bog‘lanishli nutq (hikoya tuzish, fikrni izchil bayon etish), lug‘at boyli
gining kengayishi, grammatik tuzilmalardan to‘g‘ri foydalanish, tovushlarni aniq talaffuz qilish, dialogik va mono­
logik nutq elementlarining rivojlanishi.

muammoli vaziyatlar, ijodiy topshiriqlar, suhbat va dramatizatsiyalar muhim ahamiyat kasb etadi. Chunki bunday 
faoliyatlar bolani nutqiy faollikka undaydi, mustaqil fikrlash va o‘z fikrini erkin ifodalash imkonini yaratadi.

Nutq -inson tafakkurining asosi, ijtimoiy muomala vositasi, bilim va tajribani boshqalarga yetkazish yo‘li 
sifatida tan olinadi. Ayniqsa, 6–7 yoshli bolalar uchun bu jarayon hayotiy muhim ahamiyatga ega, chunki aynan 
shu bosqichda ular maktab ostonasiga qadam qo‘yib, akademik ta’lim muhitiga moslashishni boshlaydilar. Bu 
davrda bolalarning nutqiy faolligi, talaffuzning aniqligi, so‘z boyligi, grammatik tuzilmani to‘g‘ri qo‘llash darajasi 
ularning o‘qish, yozish va tushunish qobiliyatiga bevosita ta’sir qiladi.

Maktabgacha yoshdagi bolalar iqtidorini rivojlantirishda faoliyatli yondashuvning ahamiyati beqiyosdir. 
Tadqiqot davomida faoliyatli yondashuv orqali bolalarning ijodiy fikrlash, muammolarni hal qilish va ijtimoiy 
ko‘nikmalari yuqori darajada rivojlanishi aniqlangan. Ushbu yondashuv, shuningdek, bolalar o‘zlarini ifoda etish 
imkoniyatini kengaytiradi va ularning o‘ziga bo‘lgan ishonchini oshiradi. Tadqiqot davomida shuni ham ko‘rish 
mumkinki, faqat didaktik materiallar bilan ishlash emas, balki faoliyatlarni o‘tkazishda ham o‘qituvchilarning roli 
muhimdir.

MAVZUGA OID ADABIYOTLAR SHARHI
Nutq rivojlanishi masalasi dunyo va o‘zbek psixologlari, pedagoglari hamda logopedlari tomonidan chuqur 

o‘rganilgan. L.S. Vygotskiy nutqni ijtimoiy-tarixiy faoliyat mahsuli sifatida ko‘rib, uning rivojlanishida “yaqin 
rivojlanish zonasi” tushunchasini kiritgan va maktabgacha ta’limda bolaning potensialini hisobga olishning 
ahami-yatini ta’kidlagan. Shveytsariyalik psixolog J. Piaje esa bolaning nutqini kognitiv rivojlanishning aksi sifa­
tida ko‘rib chiqib, nutq mantiqiy-operatsional tuzilmalarning shakllanishini aks ettirishini ta’kidlagan.

O‘zbekistonlik olimlar, jumladan, M. Axmedova, Sh. Toshpo‘latova va boshqalar o‘z tadqiqotlarida maktab-
gacha yoshdagi bolalarning nutqini rivojlantirishning milliy-madaniy xususiyatlarini o‘rganishga alohida e’tibor 
qaratishgan. Ular o‘zbek tilining o‘ziga xos grammatik tuzilishi va tovush tarkibini hisobga olgan holda metodik 
tavsiyalar ishlab chiqqanlar.

Psixolog olimlar (L.S. Vygotskiy, A.N. Leontyev, D.B. Elkonin) nazariyalariga ko‘ra, bolaning nutqi uning 
faoliyati bilan chambarchas bog‘liq bo‘lib, ayniqsa o‘yin, muloqot va amaliy harakatlar jarayonida faol rivojla­
nadi. 6–7 yoshli bolalarda nutqning mazmunan boyishi, grammatik jihatdan takomillashuvi va muloqotga yo‘nal­
tirilganligi aynan faoliyatli ta’lim orqali samarali shakllanadi.

Ilmiy manbalar va amaliy kuzatuvlar shuni ko‘rsatadiki, 6–7 yosh-bu bolaning faol nutqiy rivojlanish davri 
bo‘lib, bunda maxsus pedagogik va logopedik mashqlar katta rol o‘ynaydi. Ushbu mashqlar nafaqat fonetik 
(tovush aytish), balki semantik (mazmun), grammatik (tuzilish) va pragmatik (muloqot maqsadiga erishish) 
jihatdan ham bola nutqining mukammallashuviga xizmat qiladi. Ayniqsa, nutqni rivojlantirish orqali bolaning o‘z 
fikrini erkin ifoda eta olishi, savollarga javob berish, izoh berish, hikoya tuzish ko‘nikmalari shakllanadi.

TADQIQOT METODOLOGIYASI
Ushbu tadqiqotni o‘tkazishdan maqsad faoliyatli yondashuv asosida maktabgacha 6–7 yoshli bolalarda 

nutqiy ko‘nikmalarni rivojlantirish metodikasining samaradorligini ilmiy asoslash va amaliy jihatdan tekshirish. 
Tadqiqot o‘tkazish uchun obyekt sifatida maktabgacha ta’lim tashkilotlarida 6–7 yoshli bolalar bilan olib borila
digan nutqni rivojlantirish jarayoni olindi. Tadqiqotimizning predmeti faoliyatli yondashuv asosida tashkil etilgan 
mashg‘ulotlar orqali bolalarda nutqiy ko‘nikmalarni rivojlantirish metodlari va vositalari.

TADQIQOT METODLARI
Tadqiqot jarayonida quyidagi metodlardan foydalanildi:

•	 pedagogik kuzatish -bolalarning nutqiy faolligi va muloqot jarayonini tahlil qilish;

•	 suhbat -bolalarning nutqiy imkoniyatlarini aniqlash va baholash;

•	 tajriba-sinov ishlari-faoliyatli yondashuv asosida ishlab chiqilgan mashg‘ulotlarni amaliyotda sinab ko‘rish;

•	 taqqoslash va tahlil -tajriba oldi va tajriba yakunidagi natijalarni solishtirish;

•	 diagnostik topshiriqlar-lug‘at boyligi, bog‘lanishli nutq va grammatik ko‘nikmalarni aniqlash.

Faoliyatli yondashuv asosida tashkil etilgan ta’lim jarayonida bolalar nutqiy rivojlanishning faol subyekti 
sifatida namoyon bo‘ladi. Mashg‘ulotlar jarayonida bolalarning shaxsiy tajribasi, qiziqishlari va ehtiyojlari 
inobatga olinib, ularni nutqiy faoliyatga jalb etuvchi vaziyatlar yaratiladi. Bunda nutq faqatgina muloqot vositasi 
emas, balki bilish va ijtimoiy moslashuv omiliga aylanadi.

6–7 yoshli bolalarda nutqiy ko‘nikmalarni rivojlantirishda quyidagi faoliyat turlari samarali hisoblanadi:

•	 rolli-syujetli o‘yinlar orqali dialogik nutqni rivojlantirish;

•	 ijodiy topshiriqlar yordamida lug‘at boyligini kengaytirish;

•	 muammoli vaziyatlar asosida mustaqil fikrlash va monologik nutqni shakllantirish;

•	 dramatizatsiya va sahnalashtirish orqali nutqning ifodaliligini oshirish.

Mazkur faoliyatlar bolaning nutqiy faolligini oshiradi, uning erkin muloqotga kirishishiga va o‘z fikrini izchil 
bayon etishiga xizmat qiladi. Tadqiqotning amaliy ahamiyati maktabgacha ta’lim tashkilotlari tarbiyachilari 
tomonidan nutqni rivojlantirish mashg‘ulotlarini tashkil etishda, metodik qo‘llanmalar va seminar mashg‘ulotla­
rini ishlab chiqishda amaliy ahamiyatga ega.

TAHLIL VA NATIJALAR
6–7 yoshli bolalar nutqiy rivojlanishining asosiy davrida bo‘lib, bu jarayonda maxsus mashqlar asosida 

yondashish zarur va samaralidir. Eksperimental guruhda qo‘llanilgan artikulyatsion, leksik va muloqotga 
asoslangan mashqlar bolaning fonetik talaffuzini, so‘z boyligini, fikrni izchil ifodalashini va muloqotga kirishish 
faolligini oshirdi. Bu esa o‘z navbatida, bola tafakkuri, eslab qolish qobiliyati, diqqat markazi va psixologik 
barqarorligiga ham ijobiy ta’sir ko‘rsatdi.

Tadqiqot natijalariga ko‘ra, faoliyatli yondashuv asosida olib borilgan metodikalar maktabgacha yoshdagi 
bolalar nutqini rivojlantirishga ijobiy ta’sir ko‘rsatadi. Maktabgacha ta’lim tashkilotlarida uyushgan va sama­
rali faoliyatlar o‘tkazish orqali bolalar o‘z ijodiy potentsialini kashf etishlariga yordam beriladi. Bolalar o‘rtasida 
o‘zaro hamkorlikni rivojlantirish, mushak va motor ko‘nikmalarini yanada mustahkamlash hamda o‘zaro ijtimoiy 
aloqalarni kuchaytirish tadqiqotning asosiy muvaffaqiyatlaridan biridir.

XULOSA VA TAKLIFLAR
Tadqiqot yakunlari quyidagi asosiy xulosalarni beradi: 

1.	 6–7 yosh -bolalar nutqining faol rivojlanish davri bo‘lib, bu bosqichda nutqni o‘stirish mashqlarini qo‘llash 
katta ahamiyatga ega. 

2.	 Maxsus mashqlar bolaning fonetik aniqligini, so‘z boyligini, fikrlash doirasini va muloqot madaniyatini ri
vojlantirishda samarali vosita sifatida namoyon bo‘ladi. 

3.	 Nutqni rivojlantirish orqali bola o‘z fikrini erkin ifodalash, mustaqil savol berish, izchil javob qaytarish va 
jamoada ishtirok etish ko‘nikmalarini egallaydi.

4.	 O‘yinli, ijodiy va interaktiv mashg‘ulotlar orqali amalga oshirilgan nutq mashqlari bolaning psixologik 
moslashuviga, o‘ziga bo‘lgan ishonchiga ham ijobiy ta’sir ko‘rsatadi. 

5.	 Nutqiy rivojlanishda pedagog, ota-ona va mutaxassis-logopedlarning hamkorligi muhim ahamiyat kasb 
etadi.

Faoliyatli yondashuv asosida maktabgacha 6–7 yoshli bolalarda nutqiy ko‘nikmalarni rivojlantirish meto­
dikasini o‘rganish natijasida faoliyatli yondashuv bolalarning nutqiy rivojlanishini ta’minlashda samarali peda­
gogik vosita hisoblanadi, chunki u bolani ta’lim jarayonining faol ishtirokchisiga aylantiradi, o‘yin, muloqot va 
ijodiy faoliyatga asoslangan mashg‘ulotlar bolalarda lug‘at boyligini oshirish, grammatik jihatdan to‘g‘ri nutqni 
shakllantirish hamda bog‘lanishli nutqni rivojlantirishga xizmat qiladi, faoliyatli yondashuv asosida tashkil etilgan 
mashg‘ulotlar bolalarning nutqiy faolligi va mustaqil fikrlash qobiliyatini rivojlantiradi, bu esa ularni maktab 
ta’limiga psixologik va nutqiy jihatdan tayyorlashda muhim ahamiyat kasb etadi.

Tavsiyalar:

•	 mashg‘ulotlarda faoliyatli yondashuv asosida interfaol metodlardan keng foydalanish;

•	 bolalarni erkin muloqotga undovchi muhit yaratish;

•	 nutqni rivojlantirish jarayonini o‘yin faoliyati bilan uyg‘unlashtirish;

•	 tarbiyachilarning metodik tayyorgarligini oshirish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

